
ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН ТҮЛХҮҮР 

АШИГЛАЛТЫН ЖУРАМ 

Нэг.Нийтлэг үндэслэл 

1.1. Энэхүү түлхүүр ашиглалтын журмын зорилго нь Өвөрхангай аймаг дахь Политехник 

коллежийн өрөө тасалгаа, анги танхим, дадлагын газар, склад агуулахад ус алдах, гал гарах, 

цахилгаан гэмтэх, эд хөрөнгө, бичиг баримт алдагдах, байгууллагын аюулгүй ажиллагаанд 

саад учрах гэх мэт болзошгүй үйлдлээс хамгаалж, сэргийлэхэд оршино. 

Хоёр. Хадгалалт, хамгаалалт 

2.1. Ажлын байр, анги танхим, дадлагын газар, склад агуулахын түлхүүр нь хоёроос 

доошгүй хувь байх бөгөөд нэг ширхэг нь тухайн байрны жижүүр дээр нөгөө хувь нь төв 

байрны жижүүр дээр тусгай хайрцаганд тус тус дугаарлагдан хадгалагдана. 

2.2. Жижүүр нь түлхүүрийг анги удирдсан багш, ангийн дарга, тухайн өрөөг эзэмшигч, 

албан тушаалтан зэрэг эрх бүхий хүмүүст олгоно. 

2.3. Жижүүр нь тухайн хүнд түлхүүрийг хүлээлгэн өгөх, хүлээн авахдаа тэмдэглэл 

хөтөлнө. 

2.4. Түлхүүрийг хүлээн авсан этгээд нь ажил дуусмагц жижүүр дээр өөрийн биеэр 

хүлээлгэн өгөх ба дараагийн хичээл орох ээлжийн багшид дамжуулан өгөхийг зөвшөөрнө. 

Гурав. Хариуцлага 

3.1. Түлхүүрийг хүлээлгэж өгөлгүй биедээ авч явсан, гээгдүүлж үрэгдүүлсний улмаас 

анги танхим, дадлагын байр, өрөө тасалгаанд  гарсан  хохирлыг тухайн этгээд бүрэн 

хариуцна. 

3.2. Түлхүүрийг гээгдүүлж үрэгдүүлбэл хаалганы цоожыг бүрэн  шинэчилж солих, 

эсвэл цоожны үнийг 3 дахин нугалж төлөх үүргийг  үрэгдүүлсэн этгээд хариуцна. 

3.3. Санхүүч,  касс,   аж  ахуй,   нярав  зэрэг  хүмүүс  нь  ажил  тармагц  сейф, 

мөнгөний шүүгээ, өрөө тасалгаа, складыг лацдаж тухайн өдрийн жижүүр манаачид 

хүлээлгэн өгнө. 

3.4. Түлхүүрийн журмын зүйл заалтыг зөрчсөн албан  тушаалтан,  багш, ажилтанд 

байгууллагын хөдөлмөрийн дотоод журмын дагуу хариуцлага тооцно. 

Дөрөв. Хориглох зүйлүүд 

4.1. Түлхүүрийг ашиглах эрхтэй этгээд нь анги танхим, дадлагын газар, өрөө 

тасалгааг зориулалтын бусаар ашиглахыг хориглоно. 

4.2. Эрх бүхий хүмүүс нь түлхүүрийг өөр  бусдад дамжуулахыг хориглоно. 

4.3. Түлхүүрийг зөвшөөрөлгүй олшруулж, хувилахыг хориглоно. 

4.4. Жижүүр түлхүүрийг зориулалтын бусаар ашиглах, бусдад дур мэдэн шилжүүлсэн 

тохиолдолд байгууллагын хөдөлмөрийн дотоод журмын дагуу хариуцлага хүлээнэ. 

 

 


